Ա Մ Փ Ո Փ Ա Թ Ե Ր Թ 

2018 ԹՎԱԿԱՆԻ ՍԵՊՏԵՄԲԵՐԻ 28-ԻՆ ՍՏՈՐԱԳՐՎԱԾ՝ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՄՈՆՂՈԼԻԱՅԻ ԿԱՌԱՎԱՐՈՒԹՅԱՆ ՄԻՋԵՎ ԴԻՎԱՆԱԳԻՏԱԿԱՆ ԵՎ ՊԱՇՏՈՆԱԿԱՆ ԱՆՁՆԱԳՐԵՐ ՈՒՆԵՑՈՂ ԱՆՁԱՆՑ ՄՈՒՏՔԻ ԱՐՏՈՆԱԳՐԻ ՊԱՀԱՆՋԻՑ ԱԶԱՏԵԼՈՒ ՄԱՍԻՆ» ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԱՐՁԱՆԱԳՐՈՒԹՅԱՆ ՆԱԽԱԳԾԻ 

	
ՀՀ արդարադատության նախարարություն
/34716-2023
27.07.2023


	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Նախագիծը ենթակա է վավերացման, քանի որ վերաբերում է մարդու և քաղաքացու հիմնական իրավունքներին և ազատություններին, ինչպես նաև պարտականություններին, իսկ ֆինանսական կամ գույքային պարտավորություններ նախատեսելու դեպքում Նախագիծը նույնպես ենթակա կլինի վավերացման: 
Արդարադատության նախարարությունը Նախագծի վերաբերյալ դիտողություններ և առաջարկություններ չունի:

	
Ընդունվել է ի գիտություն

	
ՀՀ պետական գույքի կառավարման կոմիտե

03/12.5/5636-2023
27.07.2023


	«2018 թվականի սեպտեմբերի 28-ին ստորագրված՝ «Հայաստանի Հանրապետության կառավարության և Մոնղոլիայի կառավարության միջև դիվանագիտական և պաշտոնական անձնագրեր ունեցող անձանց մուտքի արտոնագրի պահանջից ազատելու մասին» համաձայնագրում փոփոխություններ կատարելու մասին» արձանագրության նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։

	Ընդունվել է ի գիտություն


	
ՀՀ ազգային անվտանգության ծառայություն

1/6-11817
03.08.2023


	
-Արձանագրության նախագծի 1-ին հոդվածի 2-րդ պարբերությունում և սովորական բառերը փոխարինել կամ սովորական բառերով՝ համապատասխան փոփոխություններ կատարելով նաև նախագծի ամբողջ տեքստում:



- Նույն հոդվածի 4-րդ պարբերությունում կացության բառը փոխարինել գտնվելու բառով, իսկ տարանցման բառը՝ տարանցիկ երթևեկելու բառերով:

-Նույն հոդվածի 8-րդ պարբերությունում անցնեն բառը փոխարինել երթևեկել բառով, սահմանային անցակետով բառերը՝ պետական սահմանի անցման կետով բառերով, իսկ միգրացիոն բառը հանել:

-Նույն հոդվածի 12-րդ պարբերությունում կացությունն բառը փոխարինել գտնվելու իրավունքն բառերով:

-Արձանագրության նախագծի 3-րդ հոդվածում մոնղոլերեն, հայերեն բառերը փոխարինել հայերեն, մոնղոլերեն բառերով:

-Նախագիծը լրացնել նոր հոդվածով՝ հետևյալ բովանդակությամբ.
Եթե մի Պայմանավորվող կողմի պետության դիվանագիտական, պաշտոնական կամ սովորական անձնագիր կրող քաղաքացին կորցնում է իր անձնագիրը մյուս Պայմանավորվող կողմի պետության տարածքում, նա այդ մասին անմիջապես հայտնում է ընդունող պետության իրավասու մարմիններին: Համապատասխան դիվանագիտական ներկայացուցչությունը կամ հյուպատոսական հիմնարկն իր պետության քաղաքացուն տրամադրում է նոր անձնագիր կամ ճամփորդական փաստաթուղթ և այդ մասին տեղեկացնում է ընդունող պետության  իրավասու մարմիններին: Այդ դեպքերում Պայմանավորվող կողմերի պետությունների քաղաքացիներին թույլատրվում է պետությունից դուրս գալ առանց համապատասխան արտոնագրի:
 

	
Ընդունվել և կատարվել են համապատասխան փոփոխությունները նախագծի ամբողջ տեքստում:
Նախագծի փոխհամաձայնեցման արդյունքում՝ մոնղոլական կողմի առաջարկով Նախագծի ամբողջ տեքստում կամ սովորական բառերը կրկին փոխարինվել են և սովորական բառերով:


















Ընդունվել է և լրացվել է նոր հոդվածով (Հոդված 2)՝ հետևյալ խմբագրությամբ.
Պայմանավորվող կողմերից մեկի պետության՝ դիվանագիտական, պաշտոնական կամ սովորական անձնագիր ունեցող այն քաղաքացիները, որոնց անձնագիրը կորել, վնասվել կամ գողացվել է մյուս Պայմանավորվող կողմի պետության տարածքում գտնվելու ընթացքում, պետք է այդ մասին անմիջապես տեղեկացնեն իրենց քաղաքացիության պետության դիվանագիտական կամ հյուպատոսական ներկայացուցչությանը, ինչպես նաև ընդունող պետության իրավասու մարմիններին:
Պայմանավորվող կողմերից յուրաքանչյուրի պետության դիվանագիտական կամ հյուպատոսական ներկայացուցչությունը համապատասխան քաղաքացիներին կտրամադրի նոր անձնագիր կամ իրենց քաղաքացիության պետություն վերադարձն արտոնող ժամանակավոր նույնականացման փաստաթուղթ:: 


	
ՀՀ ֆինանսների նախարարություն

04/5-2/18531-2023
20.09.2023
[bookmark: _GoBack]

	
2018 թվականի սեպտեմբերի 28-ին ստորագրված՝ «Հայաստանի Հանրապետության կառավարության և Մոնղոլիայի կառավարության միջև դիվանագիտական և պաշտոնական անձնագրեր ունեցող անձանց մուտքի արտոնագրի պահանջից ազատելու մասին» համաձայնագրում փոփոխություններ կատարելու մասին» Արձանագրության նախագծի 1-ին հոդվածով Մոնղոլիայի վավեր անձնագիր ունեցող անձանց համար մուտքի արտոնագրի պահանջի վերացումը կարող է հանգեցնել պետական տուրքի գծով ՀՀ պետական բյուջեի եկամուտների նվազեցման: 

	
Ընդունվել է ի գիտություն

	
ՀՀ ներքին գործերի նախարարության
Միգրացիայի և քաղաքացիության ծառայության անձնագրային և վիզաների վարչություն

19/8/128386-23
24.10.2023


	
 «Հայաստանի Հանրապետության Կառավարության և Մոնղոլիայի Կառավարության միջև դիվանագիտական և պաշտոնական անձնագրեր ունեցող անձանց մուտքի արտոնագրի պահանջից ազատելու մասին» համաձայնագրում փոփոխություններ կատարելու մասին Արձանագրության նախագծի վերաբերյալ առարկություններ առկա չեն:


	

Ընդունվել է ի գիտություն

	
ՀՀ էկոնոմիկայի նախարարություն

09/21835-2023
10.11.2023


	
Հայաստանի Հանրապետության Կառավարության և Մոնղոլիայի Կառավարության միջև դիվանագիտական և պաշտոնական անձնագրեր ունեցող անձանց մուտքի արտոնագրի պահանջից ազատելու մասին» համաձայնագրում փոփոխություններ կատարելու մասին Արձանագրության նախագծի վերաբերյալ հայտնում ենք, որ ՀՀ էկոնոմիկայի նախարարությունն առարկություններ և առաջարկություններ չունի։
	
Ընդունվել է ի գիտություն



